
GOUVÈNÈ CUOMO ANONSE EKIP HOCKEY CHANPYONA NASYONAL UNION COLLEGE LA AP FÈ 

SANSIBILIZASYON POU STOPE ZAK KADEJAK AK VYOLANS NAN KAY 

 

Gouvènè Adjwen Duffy mete ak lidè etidyan, atlèt pandan y ap ankouraje kamarad yo sou kanpis ak 

atlèt advèsè Divizyon I ak Divizyon III yo pou yo jwe pati pa yo pou pote yon chanjman 

 

Gouvènè Andrew M. Cuomo jodi a te anonse ekip Hockey Gason Union College chanpyona nasyonal ak 

lòt lidè etidyan ap ankouraje kamarad sou kanpi ak atlèt advèsè Divizyon I ak III pou mete ak yo pou fè 

sansibilizasyon – epi jwe patisyon pa yo pou pran pozisyon ak fè prevansyon kont – zak kadejak ak 

vyolans nan kay. Etidyan mande prese prese pou kamarad ak rival yo mete ak yo nan pran pwomès “It’s 

On Us” nasyonal la epi distribiye braslè sou kanpis ki gen ladan nimewo telefòn gratis Eta a gratis pou 

vyolans nan ka yak zak kadèjak, epi Kolèj la pral kontinye fòme manm kominote kanpis la pou yo fè 

entèvansyon nan sitiyasyon ki kap danjere. 
 

“Zak kadejak ak vyolans nan kay se krim ki ka gen konsekans sou tout kalte moun – epi se yon nesesite 

pou nou kanpe ansanm kòm yon sèl sosyete pou fini ak vyolans tout kote sa,” te deklare Gouvènè 

Cuomo. “Grasa atansyon yap mete sou pwoblèm sa yo ak ankourajman y ap bay lòt moun pou mete ak 

yo, etidyan Union College yo ap bay bon egzanp epi montre sansibilizasyon piblik gen yon enpak tout 

bon. Mwen felisite etidyan sa yo pou travay yo, epi mwen mande prese prese pou tout Nouyòkè mete 

ak nou nan pran pozisyon kont vyolans nan kay ak zak kadejak.” 
 

Gouvènè Adjwen Robert J. Duffy te reyini ak Prezidan Union College la, Stephen C. Ainlay, apremidi a 

pandan lidè etidyan ak atlèt te lanse defi a pandan yon konferans pou laprès nan Nott Memorial sou 

kanpis Union College la nan Schenectady. Gouvènè Adjwen an te souliyen mezi tou lotre jou Gouvènè 

Cuomo ak Eta a te pran pou ede sipòte defi etidyan yo ak travay Kolèj la. Anplis Gouvènè Cuomo  te 

deklare mwa oktòb la  Mwa Sansibilizasyon sou Vyolans nan Kay nan Eta New York, sa ki kowenside ak 

yon obsèvasyon nasyonal pandan yon mwa. 
 

“Statistik montre gen yon fanm sou senk ki sibi zak kadejak pandan li nan kolèj. Antanke yon ansyen 

ofisye polis, mwen konnen tou vyolans nan kay gen konsekans sou moun nan tout kouch sosyete a, san 

bliye etidyan kolèj,” te deklare Gouvènè Adjwen Duffy. “M aplodi Prezidan Ainlay ak lidè akademik ak 

atletik kolèj la pou mizanplas yon anviwonman sou kanpis ki pèmèt etidyan atake yon pwoblèm ki 

konsènen yomenm ak kamarad yo dirèk epi ankouraje yo pote yon chanjman.” 
 

Prezidan Union College la, Stephen C. Ainlay, te di konsa, “Nan Union College, nou asepte sapousan 

lespri ak lèt Tit IX la epi antanke yon kominote kanpis, nou pran responsablite nou ak serye. Tout etidyan 

nou yo dwe fè yon esperyans kolèj san agresyon, asèlman ak vyolans. Pa gen plas nan Union College pou 

bagay sa yo.” 
 

Ekip Hockey gason an planifye pou l mete lasèt oswa lòt bagay ki gen koulè mòv oswa ble vèt pandan 

match yo, ki se koulè ki asosye ak vyolans nan kay ak zak kadejak, distribiye braslè silikòn mòv ak ble vèt, 

epi fè anons sou angajman yo nan match epi mande prese prese pou fanatik yo pran angajman “It’s On 

Us” la. Ekip Hockey Fanm lan, lòt ekip atlèt ak gwoup kanpis pral angaje tou nan menm aktivite 

sansibilizasyon nan match ak pwogram pandan tout ane akademik la.  
 

Ekip Hockey Gason an lotre jou te vin premye ekip nan Union College ki pran fòmasyon Entèvansyon 

Spektatè, ki anwole epi antrene manm kominote kanpis la pou yo entèveni nan sitiyasyon kote asèlman 

seksyèl oswa vyolans seksyèl prèt pou rive. Kolèj la tou fòme atlèt ak lidè etidyan ki soti nan òganizasyon 

Grèk ak lòt gwoup kanpis nan Entèvansyon Spektatè pandan ane akademik la. 
 

Anplis, etidyan Union College, Shayna Han 15 lane ak Sebastien Gingras 16 lane, te mande prese prese 

pou kamarad sou kanpis ak atlèt advèsè atravè eta a ak peyi a pou yo pran angajman “It’s On Us” 

nasyonal la, ki se yon angajman pèsonèl pou ede ak pwoteje fanm ak gason kont zak kadèjak. Kanpay 

nasyonal la gen sipò 40 patenè epi nan NCAA ak U.S. Olympic Committee, rive nan MTV ak American 

Association of University Women. 
 

Han, yon etidyan finisan kap fè yon spesyalizasyon nan istwa epi kap etidye de matyè segondè ki se 

Chinwa ak syans politik, se fondatè Komite Etidyan Kolèj la sou Edikasyon ak Sansibilizasyon Yo Dakò sou 

yo. Gingras, yon etidyan premye sik kap etidye newosyans, se yon manm ekip hockey chanpyona 

nasyonal la. 
 

Komite sou Edikasyon ak Sansibilizasyon Yo dakò sou yo a fenk fini yon seri aktivite nan kad Semèn 

Sansibilizasyon sou Zak Kadejak, ki te gen ladann konferans, fòmasyon pou defann tèt ou, ak Walk a Mile 

in Her Shoes, kote etidyan gason te mache ak talon kikit pou atire atansyon sou pwoblèm vyolans nan 

kay la. 
 

Gouvènè adjwen an te souliyen travay Eta a pou fè plis sansibilizasyon epi anpeche ak konbat zak 

kadejak ak vyolans nan kay, tankou: 

• Angajman SUNY pou aplike yon ansanm pratik jeneral menm jan nan tout sistèm nan pou 

konbat zak kadejak sou 64 kanpis li yo jan Gouvènè Cuomo te anonse sa semèn pase. 

• Kanpay The Shine The Light la, kap fè pwomosyon itilizasyon koulè mòv la ak anpil imajinasyon 

pandan mwa oktòb la pou ogmante sansibilizasyon. Gouvènè Adjwen an te mande pou tout 

Nouyòkè mete ak li nan sipòte kanpay sa atravè koulè mòv yap mete sou yo jou ki mèkredi 15 

oktòb la. 

• Itilizasyon medya sosyal kap montre hashtag #shinethelight ak #dontdonothing yo. “Don’t Do 

Nothing” se tèm yon seri videyo Eta a pwodi sou sansibilizasyon sou vyolans nan kay ak 

entèvansyon ou kapab gade la . 

• Yo pral distribiye braslè sou kanpis Union College la ak toulede hashtags yo, ansanm ak 

nimewo Gratis pou Vyolans nan Kay ak Zak Kadejak 24 sou 24 (800-942-6906) ki enprime sou yo. 

• Ogmantasyon kantite pwogram asistans pou viktim Eta a fenk fè a epi kap resevwa bourad 

lajan eta a – soti 186 pou rive 230 – pou asire viktim krim nan tout 62 konte Eta New York yo 

jwenn sèvis. Anpil nan pwogram sa yo founi sèvis dirèk bay viktim vyolans nan kay ak zak 

kadejak.   

 

Enfòmasyon sou Union College 
 

Union College ki te fonde nan lane 1795 te premye kolèj Konsèy Administrasyon Eta New York la te 

agreye. Union se yon kolèj 2.200 etidyan lèt ak syans sosyal ak imanitè rezidansyèl ak endepandan ki 

angaje l nan entegre syans imanitè ak sosyal yo ak syans ak jeni nan yon anviwonman kanpis divèsifye ak 

akeyan. Pwogram Union nan mete aksan sou kolaborasyon ak etidyan ak pwofesè atravè ti klas ak 

rechèch etidyan, yon esperyans entènasyonal nan tout disiplin, ak aprantisaj atravè sèvis pou kanpis ak 

kominote. Pwogram Minerva san parèy Kolèj la konekte lavi akademik, sosyal ak kilitirèl atravè 

entèaksyon serye ak pwofesè, konferansye selèb ak envite espesyal. 
 

Enfòmasyon sou Biwo pou Prevansyon Vyolans nan Kay 
 

Biwo pou Prevansyon Vyolans nan kay la (www.opdv.ny.gov) gen responsablite pou l amelyore 

entèvansyon kominote onivo eta ak lokal nan ka vyolans nan kay. Biwo pou Prevansyon Vyolans nan Kay 

la ofri konsèy pou pèsonèl Egzekitif sou politik ak lejislasyon; anime aktivite sansibilizasyon ak pwogram 

edikasyon piblik nan tout kominote yo epi fòme pwofesyonèl sou kijan pou rezoud pwoblèm vyolans nan 

kay nan yon pakèt domèn, tankou pwoteksyon timoun, aplikasyon lalwa ak swen sante. Plis enfòmasyon 

disponib la. 
 

Enfòmasyon sou Biwo Sèvis pou Viktim lan 
 

Biwo Sèvis pou Viktim la a ofri yon filè sekirite pou viktim inosan zak kriminèl ki pa gen ankenn kote pou 

chèche èd, pou bay konpansasyon dirèk pou sèvis konsèy, defans ak swen medikal. Biwo Sèvis pou 

Viktim lan bay bourad lajan pou 230 pwogram asistans pou viktim atravè Eta New York, pandan l ap 

fonksyone gratis pou kontribiyab; li resevwa lajan ki soti nan amann, frè ak sipleman sèten delenkan 

peye apre kondanasyon nan tribinal onivo Eta ak Federal. Plis enfòmasyon disponib la. 

